
				এই পাতাটির মুদ্রণ সংশোধন করা প্রয়োজন। 
भांकि यहांदनी
কুকিয়া একটু চাহিয়া রহিল, তারপর ঘুরিয়া দাড়াইয়াই রাগ করিয়া বলিল, “দাড়িয়ে রাইলি যে মহী ?
“এই যে, যাই।’-চােখের পলকে মহীতোষ অদৃশ্য হইয়া গেল। জ্যোতিন্ময় সুবর্ণের কাছে সরিয়া গিয়া জিজ্ঞাসা করিল, “কি হয়েছে রে সুবৰ্ণ ?” সুবৰ্ণ কঁদিতে কঁাদিতে বলিল, “বোঁদি হঠাৎ মুচ্ছে গিয়ে গোঙাতে লাগল, vais
এবার সত্যপ্রিয় ডাকিয়া বলিল, “ভয় পাবেন না জ্যোতিন্ময়বাবু। দু’জন ডাক্তার পরীক্ষা করছেন, দেখি তঁরা কি বলেন। যশোদাও ভেতরে আছে।”
মিনিট পনের পরে দরজা খুলিয়া ডাক্তার দু’জন বাহির হইয়া আসিল, যশোদাও সঙ্গে আসিল । দু’জন ডাক্তারকে জ্যোতিৰ্ম্ময় চেনে, দু’জনেই নাম করা চিকিৎসক, একজন সাহারের, একজন সাহরতলীর । এমন কত ডাক্তাৱ আজি সত্যপ্ৰিয়ের কন্যার বিবাহে নিমন্ত্রণ রাখিতে অসিয়াছে ।
ডাক্তার দু’জন মুখ খুলিবার আগেই সত্যপ্রিয় বলিল, “একটু সুস্থ হয়েছেন তো এখন ? যাক বাচা গেল। বিয়েবাড়ীতে একটা বিপদ-আপদ ঘটলে বাড়ীর কৰ্ত্তার বুকের মধ্যে কেমন করে, আপনারা কি বুঝবেন! সামান্য একটু কিছু ঘটল তো সব কাজ পণ্ড হতে বসল। যাই হোকু ভগবানের দয়ায় সুস্থ যখন হয়েছেন, গাড়ী করে এবার ওঁকে বাড়ী পাঠিয়ে দি, কি বলেন ? বাড়ী কাছেই, পাঁচ মিনিটের পথ । ইনি মেয়েটির স্বামী ।”
ডাক্তার দু’জনের মধ্যে যার বয়স কম সে একটু ইতস্ততঃ করিতে লাগিল । জ্যোতিৰ্ম্ময়ের দিকে এক নজর চাহিয়া সে হটাৎ বলিল, “আমি বলছিলাম কি-”
পরম ধৈৰ্য্যের ভঙ্গিতে তার মুখের দিকে এক দৃষ্টে চাহিয়া থাকিয়া শান্তকণ্ঠে বলিল, “বলুন ? বলুন আপনি কি বলছেন ??
ডাক্তার টোক গিলিয়া বলিল, “বাড়ী কাছে হলে আর ভাল একখানা গাড়ী পেলে নেওয়া চলে বৈকি।”
সত্যপ্রিয় বলিল, “তা ছাড়া আপনি যখন সঙ্গে যাচ্ছেন, তখন আর ভয়ের কি
থাকতে পাৱে ?
সুতরাং আর কারও কিছু বলিবার রহিল না, কেবল যশোদা একবার বলিল, “আজ রাতে ঠাইনাড়া করা কি ভাল হবে ডাক্তাৱবাবু ?”

